
 Profesional bati aholkua eskatu
Nor ezagutzen duzue?

Has ezazue zeuen ikerketa zuk eta zure taldekideek ezagutzen dituzuen pertsonekin. Pentsa ezazue zuen janariak lurretik mahairako bidaian egiten duen pauso bakoitza. Pentsa ezazue pauso horietako bakoitzean lan bat egiten duten pertsonengan. Ezagutzen al duzue baserritar, abeltzain edo arrantzaleren bat? Ezagutzen al duzue norbait kontserba-lantegi batean, janaria prozesatzen duen lantegiren bat, aletegi edo biltokiren bat? Ezagutzen al duzue mediku edo albaitariren bat? Ezagutzen al duzue dendari edo harakinen bat? Ezagutzen al duzue chef, okin edo  tabernako zerbitzariren bat? Ezagutzen al duzue kamioilari, merkantzia-pilotu edo portuko  langileren bat? Ezagutzen al duzue zientzialari edo ingeniariren bat? Ezagutzen al duzue ospitale, eskola edo haurtzaindegiren bateko janari-arloa gidatzen duenen bat? Lan horietan guztietan pertsonak aurkituko dituzue, janaria osasungarri mantentzeaz arduratzen direnak. Egizue  zerrenda bat.
Nola galdetu behar duzue?

Erabaki ezazu zein den zuen elkarrizketaren helburua. Informazioa jasotzen ari al zarete arazo jakin  baten inguruan ikerketa gehiago egiteko? Dagoeneko arazoa  aukeratu al duzue eta aholku profesionalaren bila al zabiltzate? Edozein kasutan ere segurta ezazue zuen helburua argi dagoela bai zuen taldearentzat eta bai ekarrizketa egin nahi diozuen profesionalarentzat. Horrela zuen elkarrizketa dinamikoagoa eta emankorragoa izango da guztiontzat.
Ondoren jar zaitezte harremanetan profesional batekin gutunez, telefonoz edo posta elektronikoz eta eska iezaiozue elkarrizketa. Azal  iezazkiozue FLLen duzuen partaidetza eta zuen proiektuaren izaera. Galde egiozue profesionala prest egongo litzatekeen ikerketan laguntzeko. Prest egongo balitz, jakizue elkarrizketa bat egitea nahiago ote duen edo galderei posta elktronikoz edo gutunez erantzutea. Elkarrizketak aurrez aurre  egin daitezke, telefonoz edo internetez, testua, bideoa edo bideokonferentzia erabiliz. Presta itzazue galderak elkarrizketaren aurretik. Baliteke zuen profesionalak galderei zuekiko lehen kontaktuan erantzun nahi izatea.
Aurrerapen handi samar batez jarri beharko zenukete  harremanetan  zeuen profesionalarekin gai den jakiteko eta zuen proiektuan laguntzeko presta dagoen jakiteko. Jakizue zer metodo duen nahiena elkarrizketa egiteko (aurrez aurre, telefonoz, elektronikoki). Ahal izanez gero, aurrez aurreko elkarrizketa beti askoz hobea da telefono edo posta elektroniko bidezko elkarrizketak baino.  Profesionala berak lan egiten duen tokian bisitatzeko aukera baldin baduzue haren eguneroko jardueraren ikuspegi askoz zehatzagoa izango duzue. Finka ezazue hitzordua eta has zaitezte elkarrizketa prestatzen.
Elkarrizketaren eguna baino lehen galdera-zerrenda bat egizue. Galdera zehatzak, gaiari lotuak egin, zuen proiektuaren helburuak lortzen lagunduko dizuetenak, ezin gehiagoraino baliatuz profesionalak eskaintzen dizuen denbora.  Kontuak  atera zenbat denbora beharko duzuen galdera guztiak egiteko eta  erantzunak jasotzeko, elkarrizketa hitzartutako denboraren barruan mantenduz. Mugatu itzazue galderak zehazki zeuen aurkezpeneko gaira.
Idatz itzazue galderak eta begien aurrean izan elkarrizketan zehar. Zeuen profesionalari aurretiaz  galdera-zerrenda bidali ere egin diezaiokezue, haiek prestatzeko behar adina denbora izan dezan. Aldez aurretik erabaki ezazue zein taldekidek egingo dion galdera bakoitza.  Gogoan izan beti adeitasun profesionala erakustea eta errespeta ezazue eman dizuen denbora. Zeuen profesionala beste taldekide bat bezala trata ezazue eta gogoan izan eskerrak ematea egin dizuen ekarpenarengatik!
Zer galdetu beharko zenukete?

Zuen ekipoak ikertu egin beharko luke ezein profesionali elkarrizketa egin baino lehen, bai arazoren bat erabaki  duzuelako eta bai arazoren baten bila bazabiltzatelako. Ikerketa sakon batek taldekide guztiei lagunduko die proiektuaren oinarria eta sor litezkeen arazoak ulertzen.
Galdera horietako batzuk hauek izan litezke:
· Zer janari mota interesatzen zaio taldeari?
· Harekin kideturiko zein arriskuk  hondatu  edo kutsatu dezake?
·  Zer lanbide arduratzen dira gaur egun arazo horiek konpontzeaz?
· Nor aurkitzen da erasanda? Nola aurkitzen dirá erasandakoak?
· Zer konponbide daude erasandako horientzat?
· Zer konponbide  hartzen dira kontuan  geroari begira?
· Nor ari da lanean konponbide horietan? Zer alorretakoak dira profesional horiek?
· Zer kontsiderazio etiko, halakorik balitz, izan behar dituzue kontuan?
Elkarrizketarako prestatzean zuen taldeak zuen proiektuko gai nagusiarekin bereziki zerikusia duten galderak egin beharko ditu. Hala ere, talde batzuek adituekin hitz egin dezakete arazo zehatz bat aukeratu baino lehen eta ondorengo galderek gida-balioa izango dute  nola hasi jakiteko.
Elkarrizketako galdera batzuek honako hauek beren baitan izan beharko lituzkete:
· Zer ingurune motatan lan egiten du? Aukera batzuk hauek izan daitezke: jatetxea, eskola, ospitalea edo egoitza, kontsultategi pribatua, etxea edo urruneko leku bat, laborategia, bulegoa, lantegi prozesatzaile bat, merkatu bat edo biltegi bat.
· Zer interesatzen zitzaion zuen adinekoa zenean?
· Nola interesatu zen bere lanbideaz?
· Zer prestakuntza eta trebakuntza eskatzen zuen bere lanbideak?
· Zer gaitasun eta trebetasunek  bihurtzen dute on bere lanean?
· Zuzeneko harremanean lan egiten al du jendearekin?
· Nola eragiten dio jendeari haren lanak eta nola hobetu dezake gure janariaren segurtasuna eta kalitatea?
· Zer paper, halakorik baldin bada, betetzen du etikak haren lanbidean?
· Zer da bere lanetik gehien gustatzen zaiona? Eta zer gutxien gustatzen zaiona?
· Nolakoa da haren lan-egun arrunt bat? Aste bat? Hilabete bat? Urte bat?
Nori egin diezaiokezue elkarrizketa bat?
Zuen taldeak behean deskribaturiko alorretan lanean ari direnei elkarrizketak egitea pentsa dezake, zuen proiektuan lagunduko dizuen profesionalak bilatzen ari zareten bitartean. Bila ezazue internet bidez zuen taldeak aukeratutako janaria nork fabrikatzen edo saltzen duen. Aurkitu fakultate edo unibertsitate hurbilekoena. Korporazio, gobernu eta unibertsitateen webgune gehienek harreman-informazioa izaten dute beren baitan profesionalentzat.
Lanbidea                                                        Zertan aritzen den                                 Non aritzen den

	Abokatua
	Arauak idazten dituzte janari-segurtasunaz, gobernuaren eskakizunak berrikusten dituzte, janari-araudia betetzen ez dutenak esesten dituzte, enpresei aholku ematen die
	Gobernu-agentziak, unibertsitate-instalazioak eta ikerketan ari direnak, janaria prozesatzen duten enpresak, zientzia-tresneria fabrikatzen dutenak, ordenagailu-fabrikatzaileen enpresak.

	Agronomoa
	Janari gisa erabiltzen diren landareen osasuna eta segurtasuna gainbegiratzen dute
	Erregio-agentziak, unibertsitate-instalazioak eta ikerketan aritzen direnak, gobernu-agentziak, granja industrialak

	Biologoa
	 Janarien protokoloak eta kalitatea egiaztatzen dute, janari-arriskuak ikertzen dituzte eta segurtasun-konponbideak ematen dituzte, janariak eragindako gaitzak detektatu eta haien jarraipena  egiten dute
	Granjak, enpresa janari-prozesatzaileak, gobernu-agentziak, zientzia-tresneriaren fabrikatzaileak, ordenagailu-fabrikatzaileak, unibertsitate-instalazioak eta ikerketan aritzen direnak

	Itsas biologoa
	Janari gisa kontsumitzen diren arrain, anfibio eta narrastien osasuna eta ongizatea  gainbegiratzen dute
	Piszifaktoriak, janaria prozesatzeko enpresak, gobernu-agentziak, unibertsitate-instalazioak eta ikerketakoak

	Biokimikaria
	Janarien protokoloak eta  kalitatea egiaztatzen dute, janari-arriskuak ikertzen dituzte eta segurtasun-konponbideak ematen dituzte, janariak eragindako gaitzak detektatu eta haien jarraipena  egiten dute
	Gobernu-agentziak, unibertsitate-instalazioak eta ikerketakoak, janaria prozesatzen duten enpresak, zientzia-tresneria fabrikatzen dutenak,

	Botanikaria
	 Janarien protokoloak eta kalitatea egiaztatzen dute, janari-arriskuak ikertzen dituzte eta segurtasun-konponbideak ematen dituzte, janariak eragindako gaitzak detektatu eta jarraipena  egiten dute
	Granjak, janaria prozesatzeko enpresak, gobernu-agentziak, zientzia-tresneriaren fabrikatzaileak, ordenagailu-fabrikatzaileak, unibertsitate-instalazioak eta ikerketakoak

	Zerbitzaria
	Janaria prestatu eta zerbitzatzen du, janariaren kalitatea matentzen du eta janari-manipulazioko prozesuak inplementatzen ditu, janari-arriskuei aurre egin eta janariekiko soluzioak inplementatzen ditu
	Jatetxeak, hotelak, ospitaleak, enpresa-kafetegiak, eskolak, haurtzaindegiak, egoitzak

	Kamioilariak
	Janariak garraiatzen ditu, janarien kalitatea mantentzen du, janari-arriskuak prebenitzen ditu eta segurtasun-soluzioak inplementatzen ditu
	Enpresa janari-prozesatzaileak, garraio-enpresak, gobernu-agentziak, granjak, baratzak, piszifaktoriak

	Sukaldaria/chefa
	Janaria prestatu eta zerbitzatzen du, janariaren kalitatea matentzen du eta janari-manipulazioko prozesuak inplementatzen ditu, janari-arriskuak prebenitu eta janariekiko soluzioak inplementatzen ditu
	Jatetxeak, hotelak, ospitaleak, , eskolak, haurtzaindegiak, egoitzak enpresa-kafetegiak, catering-enpresak

	Janari-kontrolatzailea edo ikuskaria
	Janariaren kalitatea eta prozesuak egiaztatzen ditu, gerta litezkeen janri-arriskuak  eta segurtasun-konponbideak ikertzen ditu
	Unibertsitateak eta ikerketan aritzen diren lekuak, gobernu-agentziak, enpresa janari-prozesatzaileak, kontsultategi pribatuak

	Dietista
	Elikadura-zientzia dietei ezartzen die, janarien etiketak berrikusten ditu eta elikadura-informazioa ematen duten errezetak
	Ospitaleak, erietxeak, gobernu-agentziak,  janaria prozesatzeko enpresak, kontsultategi pribatuak

	Fisikaria
	Kontrol-materiala  diseinatzen eta  iraunarazten du.
	Unibertsitateak eta ikerketan aritzen diren lekuak, gobernu-agentziak, zientzia-tresneriaren fabrikatzaileak

	Baserritarra
	Janarien protokoloak eta kalitatea egiaztatzen dute, janari-arriskuei buruz eta segurtasun-konponbideez ikertzen dute, janariak eragindako gaitzak detektatu eta hein jarraipena egiten du
	Granjak, baratzak, mahastiak, enpresa janari-prozesatzaileak, gobernu-agentziak, unibertsitate-instalazioak eta ikerketan aritzen direnak

	Ingeniaria (robotika)
	Kontrol-tresneria diseinatzen eta mantentzen du, janarien banaketarako sistemak, hotz-eta bero-instalazioak, janariak prozesatzeko instalazioak
	Janariak prozesatzeko enpresak, gobernu-agentziak, zientzia-tresneriaren fabrikatzaileak, ordenagailu-fabrikatzaileak, unibertsitateak eta ikerketan aritzen diren instalazioak

	Ingeniari Elektrikaria
	Kontrol-tresneria diseinatzen eta iraunarazten du, janaria banatzeko sistemak, hotz- eta bero-instalazioak, janaria prozesatzeko instalazioak
	Janaria prozesatzeko enpresak, gobernu-agentziak, zientzia-tresneriaren fabrikatzaileak, ordenagailu-fabrikatzaileak, unibertsitate-instalazioak eta ikerketakoak.

	Ingeniari Mekanikoa
	Kontrol-tresneria diseinatzen eta iraunarazten du, janaria banatzeko sistemak, hotz- eta bero-instalazioak, janaria prozesatzeko instalazioak
	Janaria prozesatzeko enpresak, gobernu-agentziak, zientzia-tresneriaren fabrikatzaileak, ordenagailu-fabrikatzaileak, unibertsitate-instalazioak eta ikerketakoak.

	Sukaldeburua
	Janariak manipulatzeko protokoloak  eta jarduera onak finkatzen dituzte, sukaldeko langileak trebatzen dituzte, janariaren kalitatea egiaztatzen dute,  araudia jarraitu eta hura betezen dela  segurtatzen dute
	Jatetxeak, hotelak, ospitaleak, eskolak, haurtzaindegiak, egoitzak, enpresa-kafetegiak, catering-enpresak

	Matematikaria
	Ordenagailuak diseinatzen eta mantentzen dituzte, zientzia-tresneria, makina automatizatuak, jarraipen-materiala eta janariaren kalitatea egiaztazteko erabiltzen den gainerako softwarea, janaria prozesatzeko eragiketak burutzen dituzte, bidalketen jarraipena eginez
	Unibertsitateak eta ikerketarako instalazioak, janaria prozesatzeko enpresak, zientzia-tresneriaren fabrikatzaileak, hardware- eta software-fabrikatzaileak

	Medikua
	Janariak eragindako gaitzak detektatu, tratatu eta haien jarraipena egiten du
	Mediku-kontsultategia, ospitaleak, erietxeak, unibertsitateak eta ikerketarako  instalazioak, gobernu-agentziak

	Naturalista
	Hazkuntza-prozesuak monitorizatzen ditu, janarien kalitatea egiaztatzen du, gerta litezkeen janari-arriskuak eta segurtasun-konponbideak ikertzen ditu, janariak eragindako gaitzak detektatu eta  haien jarraipena egiten du.
	Granjak, unibertsitateak eta ikerketarako lekuak, gobernu-agentziak 

	Arrantzalea
	 Janarien protokoloak eta kalitatea egiaztatzen dute, janari-arriskuak eta segurtasun-konponbideak ikertzen dituzte, janariak eragindako gaitzak detektatu eta haien jarraipena egiten dute
	Piszifaktoriak, arrantza-ontziak, gobernu-agentziak, unibertsitate-instalazioak eta ikerketarakoak

	Programatzailea/software-ingeniaria
	Ordenagailuak diseinatu eta iraunarazten ditu, zientzia-tresneria, makineria automatizatua, kontrol-materiala edo  janarien kalitatea  egiaztatzeko erabiltzen den beste edozein software, janaria prozesatzeko eragiketak burutzen ditu, bidalketen jarraipena
	Unibertsitateak eta ikerketarako instalazioak, gobernu-agentziak, janaria prozesatzen duten enpresak, makina automatizatuen fabrikatzaileak, zientzia-tresneriaren fabrikatzaileak, hardware- eta software-fabrikatzaileak

	Kimikaria
	Janarien protokoloak eta kalitatea egiaztatzen dute, janri-arriskuak eta  haietan segurtasun-konponbideak ikertzen dituzte
	Unibetrsitateak eta ikerketarako instalazioak, janaria prozesatzen duten enpresak, zientzia-tresneriaren fabrikatzaileak

	Dendaria
	Jateko produktuak salerosten dituzte, janariaren kalitatea egiaztatzen dute eta jateko produktuak saltzen dituzte, janaria manipulatzeko eta biltegiratzeko protokoloak finkatzen dituzte, araudia jarraitu eta hura betetzen dela segurtatzen dute
	Merkatuak, korporazioak, janari-handizkariak

	Albaitaria
	Janari gisa kontsumitzen diren animaliak, hegaztiak, arrainak, anfibioak eta narrastien osasuna eta ongizatea gainbegiratzen du
	Albaitaritzako osasunetxeak, gobernu-agentziak, unibertsitateak eta ikerketarako instalazioak, granja industrialak


	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


 Elikadura-osasunari buruzko gobernu-agentziak

Mundu osoko herrialde askok dituzte  janariak babesteko legeak eta  horiek betearaztera behartzen duten gobernu-agentziak. Agentzia horiek ikuskariak, dietistak, elikaduran adituak, agronomoak, ingeniariak, medikuak, albaitariak, botanikariak, kimikariak, biologoak, genetistak, fisikariak, abokatuak eta beste profesional batzuk erabiltzen dituzte. Horietako askok bulegoak izaten dituzte hurbil edo webguneak.  Aurkitu al dezake zuen lantaldeak janariak zuen herrialdean nola babesten diren  gehiago ikasten zuei lagundu nahi dizuen adituren bat?
Hona hemen gobernu-agentzia batzuen izenak:
	Tokia
	Agentzia

	España

	Ministerio de Salud  y Consumo

Agencia Española de Fármacos

Ministerio de Agricultura, Pesca y Alimentación


 Elikadura segurtasuna

